
BO‘LAJAK BOSHLANG‘ICH 
TA’LIM O‘QITUVCHILARIDA 

QADRIYATLAR TIZIMINI 
SHAKLLANTIRISHNING 

SAMARALI YO‘LLARI

Mamatova Zarena Abdujalilovna
Samarqand davlat pedagogika instituti

Annotatsiya: Ushbu maqolada bo‘lajak boshlang‘ich ta’lim o‘qituvchilarida qadriyatlar tizimini shakllantirishning sama-
rali usullari ilmiy-pedagogik jihatdan tahlil qilinadi. Tadqiqotda bo‘lajak va amaliyotdagi boshlang‘ich sinf o‘qituvchilarida 
milliy va umuminsoniy qadriyatlarga asoslangan kasbiy faoliyat ko‘nikmalarini rivojlantirish masalalari yoritilgan. Shu
ningdek, ta’lim jarayonida aksiologik yondashuv asosida qadriyatlar tizimini shakllantirishga xizmat qiluvchi pedagogik 
shart-sharoitlar, metodlar va interfaol texnologiyalar tahlil qilinadi. Tadqiqot natijalari boshlang‘ich ta’lim o‘qituvchilarini 
kasbiy faoliyatga tayyorlash jarayonida qadriyatga yo‘naltirilgan yondashuvni takomillashtirishga xizmat qiladi.

Kalit so‘zlar: qadriyatlar tizimi, aksiologik yondashuv, boshlang‘ich ta’lim, pedagogik faoliyat, insonparvarlik, milliy va 
umuminsoniy qadriyatlar, ta’lim jarayoni.
Abstract: This article provides a scientific and pedagogical analysis of effective methods for forming a value system in 
future primary school teachers. The study addresses the issues of developing professional skills based on national and 
universal values in future and current primary school teachers. It also analyzes pedagogical conditions, methods, and 
interactive technologies that contribute to the formation of a value system based on an axiological approach in the educa-
tional process. The results of the study serve to improve the value-oriented approach in the process of preparing primary 
school teachers for professional activity.

Key words: value system, axiological approach, primary education, pedagogical activity, humanism, national and uni-
versal values, educational process.
Аннотация: В данной статье представлен научно-педагогический анализ эффективных методов формирования 
системы ценностей у будущих учителей начальной школы. В исследовании рассматриваются вопросы развития 
профессиональных навыков, основанных на национальных и универсальных ценностях, у будущих и действу-
ющих учителей начальной школы. Также анализируются педагогические условия, методы и интерактивные тех-
нологии, способствующие формированию системы ценностей на основе аксиологического подхода в образова-
тельном процессе. Результаты исследования служат совершенствованию ценностно-ориентированного подхода 
в процессе подготовки учителей начальной школы к профессиональной деятельности.

Ключевые слова: система ценностей, аксиологический подход, начальное образование, педагогическая дея-
тельность, гуманизм, национальные и универсальные ценности, образовательный процесс.

KIRISH
Ta’lim tizimini modernizatsiyalash, globallashuv jarayonlarida axborotlarning tez eskirayotgan jadal oqim-

lari sharoitida boshlang‘ich sinf o‘qituvchilarining intellekti, dunyoqarashi, saviyasi, madaniy darajasi, mahorati 
va kreativ qobiliyatlariga nisbatan talablarning ortib borayotganligi jamiyat oldiga har bir pedagogda zamonaviy 
ta’limni milliy qadriyatlar bilan uyg‘unlashtirish, o‘qituvchi va o‘quvchilar o‘rtasidagi munosabatlarni inson-
parvarlashtirish uchun qulay sharoitlarni yaratish muammosini qo‘ymoqda. Chunki bunday ehtiyoj barkamol 
shaxsni rivojlantirishning muhim sharti bo‘lishi bilan birga zaruriy belgisi hamdir. Boshlang‘ich ta’limda qadri-
yatli yondashuvni rivojlantirish uchun zarur bo‘lgan prognozlashtirish, loyihalashtirish va modellashtirish ishlari 
doimiy, izchil, uzluksiz hamda aniq tizimli bo‘lib, unda uzilishlar va tartibsizlikka yo‘l qo‘yib bo‘lmaydi. O‘qituvchi 
va o‘quvchilar orasidagi insonparvarlik munosabatlari ta’limga qadriyatli yondashuvning bir ko‘rinishi hisoblanib, 
bu rivojlantirish bo‘yicha dialektik munosabat boshlang‘ich sinf o‘qituvchilarining metodik kompetentligiga va 
kreativ yondashuviga bevosita bog‘liq bo‘lib, bu borada:

•	 pedagogik ta’lim tizimini milliy an’analar, zamonaviy va xorijiy tajribalar bilan uyg‘unlashtirish;

•	 didaktikaning metodologik asoslarini bilish, didaktikaning asosiy turkumlarini bir-biridan farqlash hamda 
ta’lim va tarbiyaning uzviyligini ta’minlash;

•	 qadriyatli yondashuv mazmunining ilmiy asoslangan indikatorlarini ishlab chiqish muhim pedagogik 
ahamiyat kasb etadi.

Shu sababli ta’limni qadriyat sifatida ko‘rib, aksiologik yondashuv asosida pedagogik faoliyatni tashkil etish 
bugungi kunning muhim vazifasi bo‘lib turibdi.

MAVZUGA OID ADABIYOTLAR SHARHI
Boshlang‘ich ta’lim jarayonida qadriyatga yo‘naltirilgan yondashuvni shakllantirish masalasi zamonaviy 

pedagogikaning muhim yo‘nalishlaridan biri hisoblanadi. Tadqiqotlar shuni ko‘rsatadiki, ta’lim mazmuniga milliy 
va umuminsoniy qadriyatlarni singdirish orqali o‘quvchilarda ma’naviy-axloqiy fazilatlarni rivojlantirish mumkin. 
Xususan, boshlang‘ich sinflar uchun yaratilgan “Tarbiya” darsliklarida milliy qadriyatlar, an’ana va urf-odatlar, 
insonparvarlik, mehr-oqibat hamda vatanparvarlik g‘oyalari muhim o‘rin egallaydi. Masalan, 3-sinf “Tarbiya” 
darsligida “O‘zbekiston xalqi – Vatanimiz faxri”, “An’analar xalq xotirasidir”, “O‘zbekiston xalqlari madaniyati”, 
“Muzeylar – moziy ko‘zgusi” kabi mavzular orqali o‘quvchilarga milliy va umuminsoniy qadriyatlarning mazmuni 
tushuntiriladi hamda ularda Vatanga sadoqat, tarixiy merosga hurmat kabi fazilatlarni shakllantirish ko‘zda tuti-
ladi. Shu bilan birga, milliy urf-odat va bayramlar, mehr-shafqat va muruvvat tuyg‘usi, oila – tarbiya maskani, 
keksalarni ardoqlash, mahalla va qo‘ni-qo‘shnichilik munosabatlari kabi mavzular o‘quvchilarni aqliy-intellek-
tual, jismoniy va ma’naviy jihatdan rivojlantirishga qaratilganligi bilan ahamiyatlidir.

TADQIQOT METODOLOGIYASI
Tadqiqot davomida boshlang‘ich sinf “Tarbiya”, “O‘qish savodxonligi” va “Ona tili” fanlarini o‘qitish bo‘yicha 

davlat talablari asosida ishlab chiqilgan ishchi o‘quv dasturlari hamda darsliklar mazmuni tahlil qilindi. Tadqiqot 
jarayonida pedagogik kuzatuv, qiyosiy tahlil, mazmuniy tahlil va umumlashtirish metodlaridan foydalanildi. 
O‘quv dasturlari va darsliklarda aks etgan mavzular o‘qituvchi va o‘quvchi o‘rtasidagi insonparvarlik munos-
abatlarini shakllantirish, milliy qadriyatlarga hurmat tuyg‘usini rivojlantirish hamda ta’lim jarayonini aksiologik 
yondashuv asosida tashkil etish nuqtayi nazaridan o‘rganildi. Xususan, 2-sinf uchun mo‘ljallangan “Tarbiya” 
darsligida odob insonning zeb-u ziynati ekanligi, muloqot madaniyati, olijanoblik, himmat, insonparvarlik kabi 
fazilatlar insonparvarlik mezoni sifatida talqin etilganligi tahlil qilindi. Mazkur darsliklarda berilgan tarbiyaviy 
g‘oyalar o‘quvchilarda turli millat vakillariga hurmat, mehr-muhabbat tuyg‘ularini shakllantirish, adolatsizlik, 
tengsizlik, tekinxo‘rlik va vijdonsizlik kabi axloq-odobga zid xatti-harakatlarga nisbatan murosasizlikni tarbi-
yalashga xizmat qilishi ilmiy jihatdan asoslab berildi.

TAHLIL VA NATIJALAR
Haqiqatan ham, xalqimizning ma’naviy qiyofasini belgilaydigan mehmondo‘stlik, kattalarga hurmat, 

oilalarga g‘amxo‘rlik qilish, to‘y va marosimlarda o‘zaro yordamlashish, hashar, oilada bir-biriga ko‘maklashish 
kabi udumlar insonparvarlikning asosini tashkil etadi va yuqorida ko‘rsatilgan sifat hamda fazilatlarni o‘quv
chi yoshlarga singdirish muhim ahamiyat kasb etadi. Bu esa bo‘lajak boshlang‘ich ta’lim o‘qituvchilarining 
pedagogik faoliyatini aksiologik yondashuvga asoslanib tashkil etish zarurligini ko‘rsatadi. Bu jarayonda peda-
goglarning kasbiy kompetentligini rivojlantirish, uning tuzilmasi va mazmun-mundarijasini takomillashtirish 
uchun quyidagilarni amalga oshirish lozim:
•	 ma’naviy-axloqiy ta’lim-tarbiya berish va kamol toptirishga yo‘naltirilgan xizmat ko‘rsatuvchi muassasalar 

tarmog‘ini kengaytirish hamda bunday xizmatlar turlarini ko‘paytirish;
•	 milliy pedagogik qadriyatlarga asoslangan va jahondagi ilg‘or tajribani inobatga oluvchi dasturlar hamda 

uslubiy qo‘llanmalarni takomillashtirish;
•	 o‘quvchilarning bo‘sh vaqtini tashkil etishning, shu jumladan, ajdodlar ilmiy merosi va hayot faoliyatini 

o‘rganishga bag‘ishlangan tadbirlarni ko‘paytirish;
•	 ajdodlar xotirasiga bag‘ishlab sport musobaqalari, ommaviy sport va jismoniy tarbiya-sog‘lomlashtirish 

tadbirlarini, bolalar turizmini, milliy qadriyatlar hamda xalq hunarmandchiligining mavjud turlari va shaklla-
rini takomillashtirish hamda amaliyotga joriy etish.
O‘qituvchilarda qadriyatlar tizimini shakllantirish maqsadga yo‘naltirilgan trening mashg‘ulotlari hamda 

pedagogik-psixologik o‘yinlarni samarali tashkil etishga ko‘p jihatdan bog‘liq. Quyida aksiologik yondashuvga 
asoslangan o‘yin va trening mashg‘ulotlaridan ayrimlarini keltirib o‘tamiz.

“Qadriyatlar” o‘yini. Ishtirokchilarga oltita varaq tarqatilib, mazkur qog‘ozlarga ajdodlar tajribasida o‘z 
ifodasini topgan qadriyatli tasavvurlarni ahamiyatlilik darajasiga ko‘ra yozib chiqishlari so‘raladi. Keyin varaqlar 
shunday aralashtirilishi, ya’ni eng qadrli narsa yozilgan varaq oxirida turishi kerakligi aytiladi. Boshlovchi ishtirok-
chilarga qandaydir hodisa ro‘y berib, birinchi varaqda yozilgan qadriyatdan mahrum bo‘lganliklarini tasavvur 
qilib ko‘rishlarini taklif etadi. So‘ngra boshlovchi ishtirokchilardan shu qadriyat yozilgan qog‘ozni g‘ijimlab uloq
tirishni va hayotni ana shu qadriyatsiz tasavvur qilib ko‘rishlarini so‘raydi. Shu tariqa har bir qadriyatdan voz 
kechib boriladi.

Shundan so‘ng ishtirokchilarga qadriyatdan ajralayotgan vaqtda qanday hissiyot va qanday tuyg‘ularni his 
qilganliklarini eslash taklif etiladi. Keyin boshlovchi mo‘jiza ro‘y berib, qadriyatlarni birma-bir qaytarish imkoniyati 
tug‘ilganligini e’lon qiladi va talabalar g‘ijimlangan qog‘ozlarni birma-bir qaytarib oladilar. So‘ng ishtirokchilardan 
qadriyatlar yo‘qotilgan vaqtdagi holati hamda g‘ijimlangan qog‘ozlarga yozilgan holatini solishtirib, yo‘qotilgan 
paytdagi qadriyatli tasavvurlar hozir ham xuddi shunday qadr-qimmatga egami yoki yo‘qmi ekanligini so‘raydi. 
Guruh a’zolaridan ba’zilari qadriyatlarni ahamiyatiga ko‘ra o‘rinlarini almashtirganliklarini ham ma’lum qiladilar. 
Mashg‘ulot so‘nggida boshlovchi natijalarni muhokama qilib, xulosalarni bayon etadi.

XULOSA VA TAKLIFLAR
Xulosa qilib aytganda, boshlang‘ich ta’lim o‘qituvchilarida qadriyatlar tizimini shakllantirish ta’lim jarayo

nining muhim tarkibiy qismi hisoblanadi. O‘qituvchilarda milliy va umuminsoniy qadriyatlarga asoslangan dun
yoqarashni rivojlantirish ularning kasbiy faoliyati samaradorligini oshirishga xizmat qiladi. Tadqiqot jarayonida 
qadriyatlar tizimini shakllantirishda aksiologik yondashuv, interfaol metodlar, muammoli ta’lim, hamkorlikda 
o‘qitish hamda tarbiyaviy faoliyatni integratsiyalash muhim ahamiyat kasb etishi aniqlandi. Shuningdek, peda-
goglarni tayyorlash jarayonida qadriyatga yo‘naltirilgan ta’lim muhitini yaratish, talabalarning mustaqil fikrlashi 
va ijodiy qobiliyatlarini rivojlantirish orqali ularda barqaror qadriyatlar tizimini shakllantirish mumkin. Natijada 
boshlang‘ich ta’lim o‘qituvchilari nafaqat bilim beruvchi mutaxassis, balki o‘quvchilarda ijtimoiy, ma’naviy va 
axloqiy qadriyatlarni shakllantiruvchi yetakchi shaxs sifatida namoyon bo‘ladi.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

